
3 Үйден 
шықпа – 
елді сақта!

Жаңақорған тынысы 
№30 (8350)  21 сәуір, 2020 - сейсенбі

(Жалғасы. Басы 1 -бетте)

Қызылорда облысында коронавирустық 
инфекция (бұдан әрі – КВИ) бойынша 
эпидемиологиялық жағдайдың асқынуына 
байланысты және Қазақстан Республикасы 
Президентінің 2020 жылғы 15 наурыздағы 
«Қазақстан Республикасында төтенше 
жағдайды енгізу туралы» №285 Жар
лығымен енгізілген Қазақстан Респу
бликасының барлық аумағындағы төтенше 
жағдайдың қолданысы 2020 жылдың 1 
мамырындағы 07 сағат 00 минутқа дейін 
ұзарту туралы 2020 жылдың 14 сәуірдегі 
№306 Жарлығына сәйкес, ҚАУЛЫ ЕТЕМІН:

Қызылорда облысы көлемінде КВИ-сын 
шоғырландыру және жою мақсатында 2020 
жыл 1 мамыр 07 сағат 00 минутқа дейін 
карантиндік режимдегі шектеу және тыйым 
салу шаралары ұзартылсын.

1. Қызылорда облысының әкімдігіне:
1) Көктемгі далалық жұмыстарды, 

та би ғатты қорғау, ветеринариялық жұмыс
тарды жүргізуге, ауыл шаруашылық, оның 
ішінде бал ара шаруашлығы іс-шараларына 
тартылған тұлғалардың көліктерін 
мемлекеттік тіркеуді растайтын куәліктері 
(шаруа қожалығы, фермер қожалығы, 
жауапкершілігік шектеулі серіктестік, ауыл 
шаруашылығы тауарын өндіруші, несиелік 
серіктестік және шаруашылық жүргізу 
құқығындағы мемлекеттік коммуналдық 
кәсіпорын), жеке куәліктері, сондай-
ақ жұмысшылар үшін қызмет орнынан 
анықтама (мөрмен расталған еркін үлгідегі 
анықтама) ұсынған жағдайды қоспағанда, 
жеке көліктің облыс, қала, аудан және 
ауылдық аймақ ішіндегі қозғалысын шектеу.

2) Авариялық-құтқару, жедел ме
ди циналық жәрдем қызметтерінің 
қолжетімділігін және үздіксіз жұмысын 
қамтамасыз етуді ескере отырып, 
карантиндік аймаққа кіру/шығу  пункттерін 
айқындауды;

3) Қала бойынша, аудан мен елді 
ме кендер арасында кварталдар мен 
секторларға бөлу арқылы блок-бекеттерді 
орната отырып карантиндік аймақта жүріп-
тұруды шектеуді;

4) Қызылорда облыстық полиция 
департаменті, Қызылорда облысында 
орналасқан әскери бөлімдердің сарбаздарын 
(келісім бойынша) тарта отырып, 
карантиндік аумақтарды патрульдеуді, КВИ-
ның 5 және одан жоғары жағдайы тіркелген 
ауылдық елді мекендерді қоршауды;

5) Жергілікті атқарушы органмен 
айқындаған көлік құралдары тізбелеріне 
сәйкес қала, аудандар/одан тыс аумақта 
жұмыс орнына қызметтік, жеке және 
жалданған көліктерді қоспағанда, 
ҚЫзылорда қаласына және аудандарына, 
елді мекендерге азаматтардың (о.і. жаяу 
тәртіппен) және көліктердің барлық 
түрлерінің кіруіне және шығуына тыйым 
салуды.

Осы орайда көрсетілген санаттағы көлік 
құралдары бойынша рұқсатты «жасыл 
дәліз» қағидасы бойынша жүзеге салуды;

6) Үкіметтік, жүктік, транзиттік рейс
тер мен Қызылорда облысының әкімімен 
келісілген рейстері қоспағанда, барлық 
рейстер 2020 жылғы 1 мамыр 07.00 сағатқа 
дейін транзиттік және соңғы станциясы 
Қызылорда қаласы және Қызылорда облысы 
болып табылатын жолаушылар тасымалына 
арналған темір жол байланыстарына тыйым 
салуды;

7) Көтерме сауда орындарына 
«азық-түлік дүкендеріне дейін жеткізу» 
қағидаты бойынша 10.00 сағаттан 18.00 
сағатқа дейін күшейтілген санитариялық-
дезинфекциялық режиммен жұмыс жасау ға 
рұқсат етуді;

8) Жәрмеңкелердің, азық-түлік, азық-
түлік емес тауарлар базарларының, авто
мобиль, киім-кешек, мал базарларының 
жұмысын тоқтата тұруды;

9) Қоғамдық көліктің жұмысын 
тоқтата тұруды;

10) Жергілікті атқарушы органдармен 
айқындалған халықтың тыныс-тіршілігін 
қамтамасыз ететіндерді қоспағанда, барлық 
кәсіпорындардың/ұйымдардың қызметін 
тоқтата тұруды;

11) Жергілікті атқарушы органмен 
айқындалған көлік құралдары тізбелеріне 
сәйкес қала, аудандар/одан тыс аумақта 

жұмыс орнына қатынайтын қызметтік, жеке 
және жалданған көліктерді қоспағанда, 
облыс орталығының, қала, аудандардың, 
ауылдық елді мекендердің ішінде жеке 
көліктің қозғалысын шектеуді;

12) Бір отбасы мүшелерін қоспағанда, 
көше лерде және өзге де қоғамдық 
орындарда үш адамнан артық топпен 
жиналуды шектеуді;

13) Тұрғындардың үйден шығуына 
шектеу қоюды келесі қажеттілікті қос
пағанда:

– Азық-түлікті, бірінші қажетті 
заттарды, дәрілік заттар мен медициналық 
бұйымдарды сатып алуды және қоқыс 
шығаруға (жақын радиустарда орна ласқан);

– Жұмысқа шығу жағдайларын;
14) Төтенше жағдайға байланысты 

карантин кезінде, ұжымдық, жанұялық 
(туылған күн, үйлену тойы, құдалық, басқа 
дәстүрлік шаралар) барлық жиындарға, 
көрші, туған-туыстарға қонаққа баруға 
тыйым салуды;

15) 65 жастан асқан адамдарға 
жә не 18 жасқа толмаған балалар мен 
жасөспірімдерді тұрғын үйден алып жүретін 
адамсыз шығуына тыйым салуды;

16) Карантиндік және шектеу 
шараларын бұзу фактілері анықталған 
жағдайда өз құзыреті мен Қазақстан 
Республикасының қолданыстағы заңна
малар шегінде әкімшілік шаралар қабыл дап, 
профилактикалық мақсатта БАҚ-та кеңінен 
жариялауды;

17) Қызметтік міндеттерін атқаруына 
байланысты облыс орталығының, қала, 
аудандардың, ауылдық елді мекендердің 
аумағында жүріп-тұруға рұқсат етілген 
адамдардан басқаларға негізсіз көшеде 
жүруге тыйым салуды;

18) КВИ-сын жоққа шығармайтын 
клиникалық белгілері бар пациенттердің 
шұғыл көрсетілімдері бойынша емдеуге 
жатқызуға арналған көп бейінді 
стационарларды айқындауды;

19) Коммуналдық қызмет және әскери 
бөлімдерді тарта отырып, эпидемиологиялық 
ахуал тұрақталғанға дейін қызметтік, жеке 
және жалданған көліктерді, аялдамаларды, 
қала, аудандар және елді мекендер аумағын 
дезинфекциялау құралдарын қолдана 
отырып, өңдеумен толық қамтуды және 
көрсетілген жұмыстарды тұрақты жүргізілуін 
қамтамасыз етуді;

20) Қазақстан Республикасы БАс 
мемлекеттік санитариялық дәрігерінің 
2020 жылғы 03 сәуірдегі №31 қаулысымен 
бекітілген алгоритмге сәйкес блок-бекет
тері мамандарының жұмысын күшейту және 
олардың қауіпсіздігін толық қамта масыз 
етуді;

2. Жергілікті БАс мемлекеттік са ни
тариялық дәрігерлері қала, аудан деңгейінде 
қалыптасқан эпидемиологиялық жағдайды 
ескере отырып, карантиндік шараларды 
қатаңдатуды және олардың іске асырылуын 
бақылауды қамтамасыз етсін.

3. Қызылорда облысының әкімдігіне, 
об лыс тық денсаулық сақтау басқармасына:

1) Қазақстан Республикасы Бас мем
лекеттік санитариялық дәрігерінің 2020 
жылғы 14 сәуірдегі №33 қаулысымен 
бекітілген қосымшаларының орындалуын 
толық қамтамасыз етуді.

4. Қала, аудан әкімдіктері және «Ата
мекен» өңірлік кәсіпкерлер пала тасына:

1) Діни мақсаттағы объектілердің, 
меншік нысанына қарамастан мектепке 
дейінгі балалар мекемелерінің, қызмет 
көрсету саласы объектілерінің қызметін, 
сауда үйлерінің, азық-түлік емес сауда 
орталықтарына қызмет көрсететін кәсіп
керлік құрылымдардың барлық түрлерінің, 
оның ішінде жеке тұрған азық-түлік емес 
дүкендері, фитнес-клубтар, тренажер 
залдары, спорт кешендері, бассейндер, 
көлік салондары, көлік қосалқы бөлшектер 
сату салондары, техникалық қызмет көрсету 
станциялары, көлік жуу орындары, химиялық 
тазартулар, кір жуу, фотоательелер, 
фотосалондар, жылжымайтын мүлік 
жөніндегі агенттіктер, гүл павильондары, 
оптикалық, ломбардтар, компьютерлік және 
интернет клубтар, букмекерлік және лото 
мото корторлар, бильярд клубтары, сұлулық 
салондары, барбершоптар, шаштараздар, 

спа-орталықтар, студиялар, сауналар, 
қоғамдық моншалар, көрмелер және басқа 
да осындай қызмет көрсету саласындағы 
объектілер, қонақ үй кешендері жұмыстарын, 
сондай-ақ тәуліктік пәтерлер мен үйлерді 
жалға беру және алу, үй-жайлардағы 
балалар ойын алаңдары қызметтерін 
тоқтатуды;

2) Штаттық режимде жұмыс 
жасайтын дәріханаларды қоспағанда, азық-
түлік гипермаркеттері, оптомаркеттер, 
супермаркеттер, минимаркеттер, дүкендер, 
азық-түлік сөрелері, бірінші кезекте қажетті 
тауарлар саудасы жұмысына күшейтілген 
санитариялық-дезинфекциялық режиммен 
10.00 сағаттан 18.00 сағатқа дейін рұқсат 
етуді;

3) Мейрамханалардың, дәмхана
лардың, асханалардың және басқа да 
қоғамдық тамақтану объектілерінің 
жұмысын «клиенттерге дейін жеткізу» 
қағидаты бойынша 10.00 сағаттан 18.00 
сағатқа дейін күшейтілген санитариялық-
дезинфекциялық режиммен рұқсат етуді;

4) Күшейтілген санитариялық-
дезинфекциялық режимін сақтай отырып 
«Батыс Еуропа-Батыс Қытай» автомагистралі 
бойындағы көліктерге қызметтер көрсету 
кешендерінде техникалық қызмет көрсету 
станциялары және қоғамдық тамақтану 
орындары «клиенттерге дейін жеткізу» 
қағидаты бойынша жұмыс жасауға рұқсат 
етуді;

5. Жергілікті атқарушы органдарға, 
Қызыл орда облыстық полиция депар
таментіне, Қызылорда облысында орна
ласқан әскери бөлімдердің сарбаздарын 
тарта отырып (келісім бойынша)

1) Төтенше жағдай мен карантин 
қолда нылатын кезеңде белгіленген 
жоғарыда көрсетілген талаптарды бұзу 
немесе орындамау анықталған кезде тиісті 
әкімшілік шаралар қолдануды;

2) Азаматтардың қоғамдық орын
дарда, саябақтарда, скверлерде, жаға
лауларда, көше балалар ойын алаңдарында, 
көп қабатты тұрғын үй аулаларында 
және азаматтардың өзге де демалыс 
орындарында негізсіз болуына жол бермеу 
мақсатында енгізілген шектеулерді сақтау 
бойынша патрульдеуді;

3) Азаматтардың негізсіз тұрғын 
үйле ріне шығуына және рұқсаты жоқ 
көліктермен жүруіне тыйым салуды;

4) Азаматтардың үй карантині режи
мін сақтауды қатаң бақылауды;

5) Провизорлық, карантиндік 
және инфекциялық стационарлардағы 
тұлғаларды күзетуді;

6. Қала, аудан әкімдіктері, Қызыл-
орда облысының жұмыспен қамтуды 
үйлестіру және әлеуметтік бағдарламалар 
басқармасына, облыстық денсаулық сақтау 
басқармасына:

1) Карантин енгізуді (көпшілік іс-
шараларына баруға және өткізуге тыйым 
салу);

2) Медициналық-әлеуметтік нысанда 
тұратын адамдарды басқа бөлімше лері
нің медицина қызметкерлерімен және 
пер соналдарымен байланысты болдыр
мауды (медициналық қызметкерлер мен 
персоналды бөлімшелерге, топтарға, блок
тарға және т.б. бекіту);

3) COVID-19 күдікті адамдар анық
тал ған жағдайда изолятордың болуын 
қамтамасыз етуді;

4) Күнделікті термометрия жүргізуді 
және тексеруді қамтамасыз етуді;

5) COVID-19-ға ұқсас көріністері жә
не дене қызуы жоғарылаған науқастарды 
(және күдікті адамдарды) анықтауды және 
оқшаулауды қамтамасыз етуді;

6) Медициналық-әлеуметтік объек
ті лерде тұратын адамдарды қарауға 
және оларға қызмет көрсетуге байла
нысты медициналық қызметкерлері мен 
персоналдардың жеке қорғаныш құрал
дарын (маскалар, қолғаптар, халаттар) 
пайдалануын қамтамасыз етуді;

7) Санитариялық-дезинфекциялық 
режимді (қолды өңдеуге арналған сани
тайзерлерді орнату, беткі қабаттарды күніне 
кемінде екі рет өңдеу, дезинфекциялық 
құралдарды қолдана отырып, ылғалды 
жинау, үнемі желдету) күшейтуді;

8) Жеке қорғаныш құралдарының, 
антисептиктердің, дезинфекциялық құрал
дардың жеткілікті қорын қамтамасыз етуді;

9) COVID-19 кезінде алдын алу және 
эпи де мияға қарсы іс-шаралар мәселелері 
бойынша барлық қызметкерлерді толық 
қамтумен нұсқама жүргізуді қамтамасыз 
етуді.

7. Қармақшы ауданының әкімдігі, 
Қазақстан Республикасы Президентінің 
«Байқоңыр» кешеніндегі Арнаулы өкілінің 
қызметін қамтамасыз ету басқармасына, 
Қызылорда облысының полиция 
департаментіне:

1) «Батыс Еуропа – Батыс Қытай» 
ха лық аралық автомобиль жолдарындағы 
блок-бекеттерді енгізе отырып, Байқоңыр 
қала сы, Төретам кенті және Ақай ауылдық 
округіне кіру және шығудың тоқтатылуын 
қамтамасыз етуді.

8. Қызылорда облыстық индустрия
лық-инновациялық даму басқармасына:

1) Жер қойнауын пайдаланушылар 
мен сервистік кәсіпорындарда вахталық әдіс
пен жұмыс жасайтын жұмысшылар тізімін 
«Сергек-Блок-Пост» автоматтандырылған 
жүйесіне енгізуді.

9. Қызылорда облысының ішкі саясат 
бас қармасы және қала, аудан әкімдіктеріне:

1) Коронавирусты инфекцияның 
профилактикасы бойынша Қызылорда 
облы сындағы шектеу шаралары мен 
Қызылорда қаласындағы карантин режимі 
туралы әлеуметтік желілерде жадынамалар 
тарату, хабарландырулар, инфографика, 
видеороликтер, жүгіртпе жолдары 
арқылы жаппай түсіндірме жұмыстарының 
жүргізілуін қамтамасыз ету;

2) «Казпошта» АҚ филиалын қос
пағанда, карантин кезінде облыстық және 
жергілікті баспа басылымдардың таралымын 
тарату уақытша тоқтауды және басқа да 
басылымдар материалдарды электронды 
нұсқаларда (сайттарда, әлеуметтік 
желілерде) жариялауды.

10. Екінші деңгейдегі банктерге 
«Каз пошта» АҚ филиалына, айырбастау 
пунктеріне, пошталық, коммуналдық, теле
коммуникациялық қызмет көрсететін 
кәсіпорындар мен ұйымдарға:

1) Банктердің ғимараттары мен 
мекемелерінде, бөлімшелерінде, тө
лем қабылдайтын орындарда, касса лар
да қызметтер мен клиенттердің (пиро
метрлермен, қашықтық термометрмен) 
температурасын өлшеуді міндетті түрде 
сақтауды, кезектерде (1,5 метрден кем емес) 
ара қашықтықты сақтауды, бетперделік 
режимді, санитариялық-дезинфекцилық 
талаптар мен ережелерді қатаң сақтай 
отырып, халықты тиісінше қабылдауды 
ұйымдастыруды;

2) Үй-жайлардың ішінде және іргелес 
аумақта, оның ішінде банкоматтар, кассалар 
жанында ұйымдастырылмаған кезектердің 
болуына жол бермеуді.

11. Қызылорда облысының тұрғындары 
мен қонақтары эпидемиологиялық ахуал 
тұрақтағанша бетперде киюге міндетті.

12. Барлық мемлекеттік органдардың, 
ведомстолардың және меншік нысанына 
қарамастан мекемелердің, ұйымдардың, 
кәсіпорындардың қызметкерлері 
Қазақстан Республикасы Бас мемлекеттік 
санитариялық дәрігерінің қолданыстағы 
қаулылары талаптарының сақталуын 
қамтамасыз етсін.

13. Қызылорда облысының Бас 
мемлекеттік санитариялық дәрігерінің 2020 
жылғы 07 сәуірдегі №7, 2020 жылғы 11 
сәуірдегі №8, 2020 жылғы 14 сәуірдегі №9 
Қаулыларының 2020 жылдың 19 сәуір 00.00 
сағаттан бастап күші жойылсын.

14. Осы қаулының орындалуын 
бақылауды өзіме қалдырамын.

15. Осы қаулы 00.00 сағат 2020 
жылғы 20 сәуірлен бастап күшіне енетін 
1-тармақтың 8) тармақшасын қоспағанда, 
қол қойылған күнінен бастап күшіне енеді

Алия АБДИКАИМОВА,
Қызылорда облысының 

Бас мемлекеттік 
санитариялық дәрігері

КарантиндіК  шараларды  КҮшейту  туралы

Яғни ауылдағы дүкен иелері азық-
түлікке уақытылы қол жеткізе ала ма, 
баға шекті ме? 

«Nur Otan» партиясы аудандық фи
лиал жанындағы партиялық бақылау 
комиссиясының төрағасы Серік Абдул
лаев, партияның аудандық филиалы 
төрағасының бірінші орынбасары Мәжит 
Балқожаев, партия жанындағы сыбайлас 
жемқорлыққа қарсы кеңес төрағасы 
Сермахан Оразгелдиев бастаған 
делегатция Ақүйік ауылдық округінен 
бастады. Олардың негізгі мақсаты 
мони торинг жүргізу. Елді мекенге кіре 
берістегі посттан күтіп алған ауыл әкімі 
Әскер Мұсаев: 

– Ауылда қазір төрт дүкен бар, 
егер күнделікті тұтынатын азық-түлік 
түрлерінің бағасы негізсіз өсетін болса, 
бұл жағдай ауыл тұрғындарының 
қалтасына ауыр тиетінін білеміз. Алайда 
бағаның шарықтап өсу көріністері күн 
өткен сайын сезілуде. Біздегі дүкендер 
тәртіппен жұмыс жасауда. Жақында 
әлеуметтік дүкен ашылды. Мұның бізге 
көп көмегі тиді. Неге десеңіздер, өзге 
дүкендер туар бағасын қымбаттаса, 
өтпей қалатынын біліп отыр, – дейді 
ауыл әкімі.

Бақылаушы топ барлық дүкендегі 
бағаны бақылап шықты. Әрине баға 
кенттегі тауардың бағасымен сәйкес 
келмейді. Оның да себебі бар. 

– Біз әр тауарға 5-10 теңге қоса
тынымыз рас. Өйткен жол шығыны бар, 
екіншіден, кентке кіре алмаймыз, ондағы 
сауда үйлері кентке кірес берістегі 
бекетке дейін жеткізіп береді. Такси 
тиыны бар дегендей ғой! Оның үстіне, 
шекті бағасы белгіленген арзан күрішті 
әкелсек, оны өткізе алмаймыз, – деп 
өкпесін жеткізді ауылдағы алып сатарлар. 

Жөн-ақ біз кенттегі бағаны реттей 
алмай, ауылдағы ағайынға режігеніміз 
дұрыс емес-ау. Қазір тоқшылық заман. 

Сондықтан адамдар кез-келген тауарға 
талғаммен қарайды. Ал арзан тауарлар 
сөрелерде тұрып қалады. Ең қызығы, 
мұнда қарақұмықтың бағасы арзан. 
Сыр беткейдегі ауылдарға қарағанда 
тау беткейдегі ағайын егін шаруасына 
бейім емес, оған жер мен су мүмкіндік 
бермейді. Есесіне мал шаруашылығын 
ұстанған алты ауылдың тұрғындары ет 
пен тауық жұмыртқасынан тапшылық 
көрмейміз деп отыр. 

– Қысыл-таяң уақытта елге де 
ауырт палық түсірмеген жөн. Қазір 
саудагерлерге де оңай емес. Олар 
пайданы ғана емес, халықтың жағдайын 
да ойлауы тиіс. Бір анығы, бұл – уақытша 
болатын құбылыс. Бәрін сабырмен 
жеңеміз, – деді Мәжит Байқожаұлы.

Ақүйіктен кейін Манап, Талап 
және Бесарық ауылдық округіне бет 
алдық. Манап ауылдық округінде бір 
ғана дүкен бар. Тәуелсіздіктің алғашқы 
жылдарынан бері ауыл тұрғындарына 
сервиздік қызмет ететін Гүлжан апаның 
айтары бар. Бұған дейін қажеттісін 
Түркістан қаласынан әкелген. Карантин 
басталғалы көрші облыс шекарасын 
жапты. Онда барып-қайту мүмкін 
емес. Жаңақорған кентіндегі сауда 
орындарынан халыққа қажетті тауар 
түрлерін алуда. Бірақ кентке де кіріп-
шығу қиын екеніне шағымданды. Өзге 
елді мекендегі саудагерлер де осыны 
айтты. 

Бұл сапарда түсінгеніміз бақылауда 
аудан орталығындағы сауда үйлеріне 
көбірек жүргізген жөн екен. Өйткені 
ауылы аралас, ағайын-жекжат бір-біріне 
келгенде бағаны қатты өсіре қоймас. Ал 
кенттегі ахуал басқа әңгіме. Үкімет басы 
да бағаны тұрақты етудің бастамаларын 
қатаң енгізе бастады. Мұны әкімдік 
жанынан құрылған мобильдік топ пен 
партияның бақылаушы комиссиясы 
бақылауға алатын болар.

(Жалғасы. Басы 1 -бетте)

Қазақстан Республикасының Экологиялық кодексінің 128 бап 7 тармағына сәйкес, кәсіпорындардың 
экологиялық қызметі және халықтың денсаулығы үшін қатер туралы жұртшылықты хабардар ету 
мақсатында «Байкен-U» ЖШС «Харасан-2» кенішінде тоқсан сайын жүргізілетінөндірістік экологиялық 
бақылаудың нәтижелерін үздіксіз газет беттерінежариялап отырады. Өндірістік зкологиялық бақылау 
арнайы аккредитацияланған лабораториясы,рұқсаты бар мекемемен келісім келісімшарт негізінде 
жүргізіледі. 

Сонымен қатар, радиациялық бақылау кезеңдік өлшем уақыты сақталынып, тоқсандық ақпарат 
жасалынып, бақылау органдарының сұранысы бойынша керекті ақпарат Серіктестікпен жіберіліп 
отырады. 

2019 жылдыңІV тоқсаны және 2020 жылдыңІ тоқсандарындағыөндірістік зкологиялық бақылау 
есептерінің нәтижелері бойынша ластаушы заттардың атмосфераға шығындыларының, ластаушы 
заттардың төгінділерінің, өндіріс және тұтыну қалдықтарының көлемісанитарлық қорғау аймағында 
рұқсат етілен шекті нормативтерденаспайтыны төмендегі кестелерде көрсетілген. 

№ 1 кесте
атмосфералық ауа

«БайКен-U» Жшс 
меКемесініңэКологиялық қызметi 

туралы мәлімет

Бақылау 
нүкте-
лерінің 

№

Ластаушы 
заттардың 
атаулары

Нақты 
бақылау 

нәтижесі 
(мг/дм3)

ІV тоқсан 
2019 жыл

Нақты бақылау 
нәтижесі (мг/

дм3)

І тоқсан 2020 
жыл

Белгіленген нор-
матив (рұқсат 
етілген шекті 

норматив), 
мг/м3

Экологиялық 
ахуалды 

жақсарту және 
бұзушылықтарды 

жою жөніндегі 
ұсыныстар

1 2 3 4 5 6

1

Азот диоксиді 0,0154 0,0121 0,2 Бұзушылықтар жоқ
Азот оксиді 0,0019 0,0012 0,4 Бұзушылықтар жоқ
Көміртек 0,0166 0,0133 0,15 Бұзушылықтар жоқ

Күкірт 
диоксиді 0,0166 0,0123 0,5 Бұзушылықтар жоқ

Көміртегі 
оксиді 0,0363 0,0323 5,0 Бұзушылықтар жоқ

Күкірт 
қышқылы 0,0 0,0 0,3 Бұзушылықтар жоқ

Шаң 0,0 0,0 0,3 Бұзушылықтар жоқ

2

Азот диоксиді 0,0113 0,0110 0,2 Бұзушылықтар жоқ
Азот оксиді 0,0087 0,0023 0,4 Бұзушылықтар жоқ
Көміртек 0,0123 0,0110 0,15 Бұзушылықтар жоқ

Күкірт 
диоксиді 0,0445 0,0422 0,5 Бұзушылықтар жоқ

Көміртегі 
оксиді 0,0137 0,0111 5,0 Бұзушылықтар жоқ

Күкірт 
қышқылы 0,0 0,0 0,3 Бұзушылықтар жоқ

Шаң 0,0 0,0 0,3 Бұзушылықтар жоқ

3

Азот диоксиді 0,0233 0,0211 0,2 Бұзушылықтар жоқ
Азот оксиді 0,0166 0,0134 0,4 Бұзушылықтар жоқ
Көміртек 0,0141 0,0123 0,15 Бұзушылықтар жоқ

Күкірт 
диоксиді 0,0137 0,0117 0,5 Бұзушылықтар жоқ

Көміртегі 
оксиді 0,0887 0,0854 5,0 Бұзушылықтар жоқ

Күкірт 
қышқылы 0,0 0,0 0,3 Бұзушылықтар жоқ

Шаң 0,0 0,0 0,3 Бұзушылықтар жоқ

4

Азот диоксиді 0,0788 0,0723 0,2 Бұзушылықтар жоқ
Азот оксиді 0,0465 0,0211 0,4 Бұзушылықтар жоқ
Көміртек 0,0178 0,0133 0,15 Бұзушылықтар жоқ

Күкірт 
диоксиді 0,0088 0,0023 0,5 Бұзушылықтар жоқ

Көміртегі 
оксиді 0,0265 0,0237 5,0 Бұзушылықтар жоқ

Күкірт 
қышқылы 0,0 0,0 0,3 Бұзушылықтар жоқ

Шаң 0,0 0,0 0,3 Бұзушылықтар жоқ
№ 2 кесте 

Су ресурстары, ағынды сулар

Әсер ететін 
көздердің ата-

улары
(бақылау 

нүктелері)

Ластаушы 
заттардың 
атаулары

Белгіленген 
норма-тив

(мг/дм3)

Нақты 
бақылау 

нәтижесі (мг/
дм3)

ІV тоқсан 
2019 жыл

Нақты 
бақылау 

нәтижесі 
(мг/дм3)
І тоқсан 

2020 жыл

Бұзушылықтарды
жою жөніндегі 

ұсыныстар

1 2 3 4 5 7

Тазарту 
алаңдарының 
ағынды су-
лары

Жүзгін заттар 39,9 34,2 23,0

Бұзушылық-тар жоқ

Аммонийлі азот 4,9 3,2 2,5

БПК 5 
ОБТ - оттегін 
биологиялық 
тұтыну

40,0 30,5 21,5

СБAЗ - 
синтетикалық 
беттік әрекеттік 
заты

5,0 1,5 1,5

Хлоридтер 348,0 224,3 151,7

Сульфаттар 300,0 152,3 162,4
Нитриттік азот 3,3 0,032 0,025
Нитраттық азот 44,0 15,1 14,1

№ 3 кесте

Радиациялық мониторинг

Әсер ету 
көздерінің 
атаулары

Белгілен-ген 
норматив
(мкЗв/ч)

Нақты 
бақылау

нәтижесі
(мкЗв/ч)

ІV тоқсан 2019 
жыл

Нақты 
бақылау

нәтижесі
(мкЗв/ч)

І тоқсан 2020 
жыл

Бұзушылықтарды жою 
жөніндегі ұсыныстар

1 2 3 4 5

Кәсіпорынның 
санитарлық 

қорғау аумағы 0,3 0,12-0,15 0,12– 0,14 Бұзушылықтар жоқ

«Байкен-U» ЖШС
 Еңбекті және қоршаған ортаны қорғау секторы

Бірнеше жыл бұрын «Батыс Европа 
– Батыс Қытай» халықаралық жолының 
бойында агро-индустриялық аймақ 
құрылғаны белгілі. Сонда «7 кz» Сыр 
Табиғаты» ЖШС-не қарасты жылыжай 
кешені басталған-тұғын. Бірақ әлі 
бітпей тұр. Оның себебін Амантай 
Сарбасов қаржылай қолдаудың кешігіп 
жатқанымен байланыстырды. Заманауи 
технологиямен қамтамасыз етілетін 
жылыжай кешені ауданды толық 
көкөніс түрлерімен қамтамасыз етіп, 
базар бағамын тұрақты ұстауға септігі 
тиер еді. Бұндай кешенге 60 миллион 
теңгеге жуық қаражат кетеді екен.

Қайбір жылдары аудан көлемінде 
бірнеше жылыжай құрылып, істі 
бастаған еді. Бірақ тоқтап қалды. Мұның 
себебін аудандық ауылшаруашылығы 
бөлімінің мамандарынан сұрадық. 

– Жылыжайдың 3-і алдағы маусымда 
жұмыс жасайды. «Нұрлы кент», «Жан» 
және «Абдулла» жылыжайы халықты 
көкөніспен қамтуға ниетті, – деді 
ауылшаруашылығы маманы Дәурен 
Абибуллаев.

Жұмысын тоқтатып тұрған жылы-
жайдың иесінің бірі Абдулла Реметов 
мемлекеттен қаржылай қолдау болса, 
көкөністің барлық түрін өсіруге ниетті 
екенін жеткізді. Қыруар қаржы кететін 
жылыжайды қарапайым шаруалардың 
қалтасы көтере бермейді. Олардың 
ортақ ойы жылыжайды газдандырумен 
шешіп берсе дейді. Бұл шығынды 
азайтатын еді. 

Қазір нарықта Өзбекстан мен 
Қытайдың көкөніс түрлері самсап тұр. 
Нарықта отандық экологиялық таза 
өнімді көбейту үшін жылыжай бизнесін 
дамыту керек-ақ. Бүгінде Түркістан 
облысының Сарыағаш, Жетісай ауда -
нында жылыжайлар салынып жат-
қанымен, дамытатын тұстары көп. Ол 
туралы Ауыл шаруашылық минис-
трлігінің егіншілік департаментінің 
сарапшысы Сағынтай Жұмажанов:

– Соңғы бес жылда елде жылыжай 
шаруашылығы 746 га өсті. Олардың 
89 пайызы Түркістан облысында 
орналасқан. Жабық жерде ерте пісетін 
көкөністер өнімі 132 мың тоннаға жетті. 

1062 га жылыжайдың 1035 га көкөніс, 
25 га гүл өсіріледі, – дейді ол.

Польшада жылыжай шаруашы-
лықтарының алқабы 6000 га асады, 
Голландияда – 10000, Түркияда – 41000 
га құрайды. Ал Қытайда шамамен 1,5 
млн га жерді алып жатыр. Олардың 
көлемі үлкен, әрі жаңа технологиямен 
жабдықталған. Сондықтан едәуір 
дамып тұр. Жылыжай кешенін салуға 
керек бір гектар жердің құны 1,5-2 
миллион еуроға дейін жетеді екен. 
Олардың құрылымында қуатты өте көп 
тұтынатын қосымша жарықтандыру, 
жылыту секілді ерекше жүйелер бар.

Біздің елде болса мұндай кешенді 
салуды жеке кәсіпкердің қалтасы 
көтермейді. Әрбір жылыжай қымбат 
тұрғаны былай, өнімді өсірудің өзінің 
қиындығы көп.

Шығын демекші, бір гектар жердегі 
жылыжайға шамамен 1МВт электр 
қуаты мен 10 мың гекакалория жылу 
қажет. Солтүстік аудандарда газ бен 
электр энергиясына шығынданғанша, 
мамандар өсірілген тауарды оңтүстіктен 
тасығанды жөн көреді.

Өткен жылдың көрсеткішіне жү-
гін сек, Қазақстан бойынша 408 га 
жерге егілген қиярдан 56 тонна, 615 
гектардағы қызанақтан 112 тонна өнім 
алынды. Алайда отандық өнім халықты 
қамтамасыз етуге толық жетпей, 
экспорт көлемі артты. Жаңақорған 
кентінің базарлары мен дүкендеріне 
қияр мен қызанақтың қайдан келетінін 
білдік.

Аудан орталығындағы «Ғани», 
«Нұра  сыл», «Мұрагер», «Қарабура» 
және «Сырдария» сауда орталығындағы 
көкө ністің көбі Қытайдан әкелінеді. Сол 
себептен де бір келі қиярдың бағасы 
450-600 теңге болса, қызанақ 500-800 
теңге. Ал, «Нұр» базарда қияр мен 
қызанақ Өзбекстаннан тасымалданып, 
550 теңгеге сатылады. Ал «Астана 
Эко Стандарттың» көкөністері секілді 
қазақстандық өнімдер жолдың 
жабылуына байланысты өңірлерге 
тасымалдауды қысқартты. Осының 
салдарынан көкөністің бағасы күн санап 
қымбаттап барады. 

ЖылыЖай: 
Өнім мен Өсім неге тӨмен?ауылдарда 

азық-тҮліК 
ЖетКіліКті ме? 


